Иван Егоров

Егоров Иван Павлович — çыравçă. 1943 çулхи çу уйăхĕн 9-мĕшĕнче Тутарстанăн Аксу районĕнчи Саврăшпуç ялĕнче çуралнă.

1989 çултанпа СССР ÇП членĕ шутланать.

 

Чистайри ал ăсталăхĕн училищинче, Хусан университечĕнче вĕреннĕ. «Коммунизм ялавĕ» хаçатăн литература сотрудникĕ, Чăваш кĕнеке издательствин редакторĕ, Республикăн ăслăлăхпа методика центрĕн аслă редакторĕ пулса ĕçленĕ. Шупашкарти халăх пултарулăх çурчĕн редакторенче ĕçленĕ.

Хайлавĕсем

· Анне пилĕ | Сăвă 

· Килте | Сăвă 

· Йăмăк | Сăвă 

· Кĕçĕн шăллăма | Сăвă | 624 

· Турхансем | Сăвă | 1 164 

· Хуйхă | Сăвă | 494 

· Çын ăшши | Сăвă | 636 

· Пасара кайсан | Калав | 18 236 

· Сывă пул, Таканай | Калав | 14 454 

Анне пилĕ

Иван Егоров | Сăвă
Кунти тĕнчерен хӳтерсен те

кайма васкамастăп лере.

Усал темĕнле йĕрлесен те

анне хӳтĕлет-ха пире.

 

Усал-тĕселе пăхăнмасăр

çӳреп çĕр çинче хуçа пек.

Утатăп çултан пăрăнмасăр

анне хăй тахçан утнă пек.

 

Çынран пăрăнса эп çӳремĕп,

ĕçсем пур-ха, пур, ĕç пĕтмен —

юрлайманнине юрлас çемĕ,

юрлас чун-хавал иксĕлмен.

 

Анне хӳтĕлевĕ, ун пилĕ

пĕтме мана памĕ кунта.

... Пулам вăрăм ĕмĕр шăпиллĕ,

аннем, чунра эсĕ пуртан.

